
Fyrstu fundirnir millum 
áhugafeløg og landsstýris­
mannin í heilsumálum um 
nýskipan av heilsuverkinum 
vóru í gjár, tá Krabbameins­
felagið og MBF vitjaðu í 
Heilsumálaráðnum. 

- Tey sum brúka og sum 
eru um brúkarar av heilsu­
verkinum hava eina serliga 
týdningarmikla vitan um 
okkara heilsuverk. Hesa 
vitan ynski eg at hava í 
skjáttuni, nú vit í Heilsu­
málaráðnum eru farin undir 
arbeiðið at umskipa heilsu­
verki, sigur Karsten Han­
sen, landsstýrismaður, í við­
merking. 

45 áhugafeløg og fak­
feløg eru boðin á fund við 
landsstýrismannin at um­
røða ætlanirnar um Heilsu­
nýskipan komandi dagarnar. 
Eisini kunnu onnur í hava 
áhuga fyri heilsuverkinum 
gera sínar viðmerkingar á 
heimasíðuni hjá Heilsumála­
ráðnum.

Fundarrøð um Heilsu­
nýskipanina farin 
av bakkastokki

Altjóða Aktiónsdagur Reingerðarfólksins Um allan heim halda 
fakfelagsfólk dagin, tey byrjaðu átakið:  Rættindi og virðing fyri reingerðarfólki. Uttan 
reingerð hevði tú ferðast í skitnum terminali, flogfari, bussi, ferju, toki, tú hevði ikki 
kunna nýtt vesi.  Skurðlæknar kundu ikki skurðviðgjørt. Skúlar, sjúkrahús, ellis- og 
røktarheim, dagstovnar, matstovur, gistingarhús við meira høvdu stongt. 
Matvøruframleiðsla hevði steðgað, stutt sagt, allur heimurin hevði verið ein hurlivasi. 

Støðan óforsvarligStórir niður­
skurðir í 
fiskatilmæli
ICES ráðgevingin 2013 fyri millum 
annað føroysku botnfiskastovnarnar og 
fiskastovnar í Barentshavinum, undir 
Íslandi og Grønlandi er nú komin

Fyri føroysku botnfiskastovnarnar er ráð­
gevingin í stuttum, at eingin veiða eigur at 
vera av toski á Føroyabanka og av hýsu, at 
veiðutrýstið eftir toski á Landgrunninum 
eigur at verða minkað 69% í mun til miðal 
veiðutrýst seinastu 3 árini, og at veiðu­
trýstið eftir upsa eigur at minkast 46% í 
mun til miðal veiðutrýst seinastu 3 árini.

Góða kalda borðið  
umborð á Norrönu er 
vældámt millum ferða­
fólk.

Tey hava eisini lagt 
sseg eftir at hava góð­
an mat til stóra kalda 
borðið, og tað strekk­
ir seg frá eini røð av 
sildarættum umvegis 
rækjur og turran fisk.

Alskyns rættir ere 
at velja í omaná, og 
eisini er dagsins suppa 
at fáa.

Á Smyril LIne hava 
tey lagt seg eftir at 
bjóða góðan mat, og 
tað hevur til fulnar 
eydnast við stóra kalda 
borðinum.

Í samrøðu við Kringvarpið 
í gjárkvøldið segði løg­
maður, at hann metir tað 
ikki neyðugt at kalla ting­
ið saman í sambandi við 
støðuna í eldrarøktini. Men 
løgmaður kann ikki sparka 
bóltin frá sær við at nýta 
Eldramálið sum undan­
førslu, tí støðan á eldraøki­
num er rættiliga bráðfeing­
is.

Tað er rætt, sum løg­
maður vísti á, at Eldramálið 

hevur sagt, at tað snýr seg 
meira um stýring enn 
um pengar. Men tað er jú 
løgmaður sjálvur, sum situr 
við róðrið í Føroyum og eig­
ur at taka sær av stýringini.

Á fleiri røktarheimum 
eru ov fá fólk til arbeiðis, 
og tað gongur bæði út yvir 
røktina av teimum eldru 
og heilsuna hjá starvsfólk­
unum. Eldramálið hevur 
frætt, at tað hvønn dag 
koma nýggjar sjúkufrá­

boðanir, tí starvsfólkini 
halda ikki til hetta, hvørki 
fysiskt ella psykiskt.

Í løtuni er kreppustøða, 
tey eldru hava tað ikki 
gott, tey avvarðandi eru 
hjálparleys og starvssátt­
málar verða brotnir.

Eldramálið heitir tí á 
løgmann og samgonguna 
um at taka ábyrgd - og 
við oyramerktari játtan 
at tryggja, at bráðfeingis 
kreppustøðan í eldrarøktini 
verður loyst.

Eldramálið heitir á løgmann, um 
at taka støðuna í eldrarøktini 
í álvara. Støðan er óforsvarlig, 
bæði fyri røktina av teimum 
eldru og hjá starvsfólkunum

Góður 
matur 
umborð á 
Norrönu


